
Ma jep një kangë ta këndoj ambël

Ma jep një kangë ta këndoj aq ambël

sa lotët e qiellit

ta ngjyrosin jetën.

Tavoloca ka shtatë ngjyra,

një për çdo puthje m’ke dhanë.

Shtatë puthje buzësh dhe e pakufishmja

shtatë gjinj të frytë shtinjakë.

Përse m’ thua fjalë fluturake

Përse m’thua fjalë fluturake

që nuk kanë shijen e s’vërtetës,

përse e mashtron veten?

Violina harmonike që mbaje brenda

asht çakordu përgjithmonë.

Asht e kotë me mbajt shpresë…

Dikë pres të më

trokasë në derë,

e jo vetëm erën.

Çka ndjej për ty

Çka ndjej për ty 

asht e plotë si rinia

pa dridhje e puthje

a përgjërime t’përshpirtshme.

Ma i miri i librave

asht dashunia jonë 

për letrën e bardhë

ku vështrimi 

grish ndjenjën

dhe zenitin e hanës.

Kush dashunon

Kush dashunon

asht gjeni i dashunisë.


